
PRIMERA CARTA DEL APOSTOL
SAN PEDRO

Pedro ucheé mbesa mondo Jestus quiato ishonda
jaajaje
1Pedro cho se re. Jesucristo chimbaaquiatu chd
se re. Aico & mbesa jéje a. Isho isho jendeco mose
jendecua si. Ponto jenda je. Galacia jenda je.
Capadocia jenda je. Asia jenda je. Bitinia jenda je.
Jéjaje aico @ mbesa a. 2Dios que jéirabo umbaera
nyii jed mose ra. Espiritu Turd ngue jemii icte
Dios mbaerd cote ra. J& eche@ mumbaya sacui.
Jesucristo ruqui jembitird sacud abe jéicua si no.
SaDiosriquiturdiituchijendese. Sd eriquijembia
iituchino.

Dios rambae turd mee ja nande je

3 Nandecheé turd mbei quia Dios rii. Jesu cristo
rute quia ae re. Ae que eya edte riqui nanderese
ra. Nyebe nandeisi nguid mbiasu nguiirina cote.
Dios Jesucristo raaque mbuquera mose, aque
mose que nandembiasu nande abe ra. Nyebe
nandeico nguid fiee 4. “Dios cheé nda io turd ja
nande je”, i . 4Dios ra nandemingo bei. Eriirite
quia nande re. Nyebe ra mbae mee ja nande je
nandeico mose ibate. Mbae icud ndese ra nan-
demae ed tuchi aque mose cote. 5 Jéingo Dios
icuate tiqui. Nyebe ae riqui nguid jendeaquiatu
tuchi uquiracud je co. Dios que mbae mbuquiche
ja nande je ra. Nandererao sacua ibate. Mbae
ua ja mose ra nandererao ja ibate cote. Co eriqui

rad nguid nandereaquiatu co. ¢ Nyebe jéyate riqui
nguid tiqui. Mbae rasi tu mbiri ardte raque jéje. 7 Sa
mbia riqui oro mbuchino. Equia rir6 sacué esi. Ei
o mbae rasi riqui re. Nyebe Dios jéicua. Mbae
rasi rad naa ndaque. Etura tuchi chd fiqui oro sire.
Oro quiarauaemo mose. Jé nguiara jéhua ed mbei
Dios icua mose. Jesucristo tu mose nda Dios fiee
turd tuchi jenii fia. 8 J&ingo nyesecuate ]esucrlsto
rese fiqui. Jemae edte raque quia erese uqu1 ]emgo
eicuate jefiiangui re fiqui. J€ya tuchite riqui erese
uqu1 9 Jéingo Jesucristo icuate iqui. Nyebe ra Dios
jéal mingo turd mbei cote.

10 S Dios che& mbuchecuasa fiee cose no. —
Mbia ra mae jee Dios turd ndese, i que fiee nda.

Nanderii fio ngue eriqui nguid fiee. —Mafii nda
Dios quia reae. Uturd je ra mbia mingo bei reae,
i que Dios cheé& mbuchecuasa ndua ndua cose
ra. 11 Espiritu Turd ngue siqui quia Dios cheé
mbuchecuasa chiangui re ra. Mbiirandu randu
que equia Cristo rii nda. —Cristo ra mbae rasi
sad tuchi. Aquere ra equirdcud tuchi mbia rere-
cua mose ae cote, i que Espiritu Tura Dios cheé
mbuchecuasa mbiirandu nyii ra. —Manosete ra
fiqui ndeae. Aba rii eriqui “Cristo” i remi, i tuchi
que Dios cheé mbuchecuasa quia ndua ndua ra.

Dios que jemii icie umbaerd nda

12 Dios que embiirandu ra. —]J& jétiamba quiatu
ra Cristo mbae rasi sad mbia mingo bei sacua.
J8tiamba quiatu ra Cristo mbae rasi sad mbia na-
monda je. Mbia emo mosenda je, i que Dios
ra. Nanderii fio ngue eriqui nguid “namonda” i.



1 PEDRO 1:13 iii 1PEDRO 1:21

Nyebe mbia riqui nguid Giqui ja renei nenei j&je
Cristo rii cote. Espiritu Turd abe riqui erenei nenei
j&je co cote. Angeles abe {iqui icua sete raque quia
Cristo rii tiqui. 13Jendua tuchi rd nguia mbae raa
nonde. J&tesa bei quiatu quia. Jesucristo tu mose,
eturd tuchi ra ae jéje ague mose. Uqui ndese quia
]emgo bei tesa eraard. 14 Ae ]enyose1 chosei quia
nyii nae, Dios icuayd mose nyii nae, iqui ndese
jéingo ndua ea cote. Dios cheé ]emumba ed fo
nguia cote. 15 Dios quiarei jemingo icie umbaera
tuchi. Nyebe jéingo tura tuchi ae ra si. 16 Sa Dios
cheé mbesa ji riqui no: —Jéturd fo jéingo se ra
si, i ii embesa ]1 re. 17 Uqu1 ]eingo “Paba” i Dios
je tiqui. Nyebe jéingo irei irei jiri esi jéingo mose
ibii. Dios ra mae nandechiao ja ja rese. Emo
chiao rese ra mae ed ed. 18 Nandei fiiinda que siqui
choofio nguia cose ra. Dios rese siqui rocoi. Ei
nande que equia nande abe nyii no nda. Dios que
nanderird Giqui si cote ra. Dios que mbae isiquia

mondo ed nanderird sacud nandeicud si ra. Oro
que emondo ed no nda. Plata abe no. 19 Cristo

ruqui quiatu ngue nanderir6 nguid nandeicud si.
Aba queteamba tuchi chd Cristo ruqui re. Cristo
mano mose nande je que eruqui uché tuchi ra.
Sa sacerdote oveja turd fio iquia no. 20 —Cristo
ra mano mbia icud ndlqulcharo i que Dios nyii

Namo fio Cristo mano nguid j&je cote. 21 Cristo
chd Dios icua uquia nguid jé&je uqu1 Dios chd
ngue Cristo raaque mbuquera nguid. Dios chd
uquirdcud mee nguid Cristo je. Nyebe jéingo nguia

Dios icua {iqui cote. Nyebe jéingo nguia fiee. “Dios

ra nandemingo bei ibate” i tiqui.

22 Dios cheé jéisi turd mingo Tiqui cote. Nyebe
jefiia mbitird nguid mbushi cote. Nyebe jéingo
nguid nyesecua ardte mbia rese cote. Jenyese-
cua tuchi quiatu quia jenyiese jé. Nandechiangui
re chd nandeico nyesecua tuchi mbia rese jé.
23 Nyaacuquia si je raanguia cho jé cote re. Nan-
dechaacuquia que equia nyii nae, mbia chd ngue
nanderu nyii ra. Nandechaacuquia sire, Dios que

nanderu tuchi cote ra. Dios cheé& fio nandem-
buchaacuquia si nguia. Echeé nda ua ea bei. Siqui

beirae. 24 S3 embesa ji riqui fiee no:

Quiata rd tuchi chd mbia ja riqui nguia &.

Sa quiata riqui mano jeite no.

Quiata uti ra fio mbia riqui nguia a no.

Eturd mbiri fio chi ndaque nyii.

Aquere cho fiimama cote. Mano cote.

25 Dios cheé nguia ra ua ed mbei,

i que embesa ji ra. Dios cheg si chd ngue jefiandu
nguia Jesucristo rii. Jemingo bei sacua.

2

Jéo tuchi cho nguia Dios cheé ndese

1 Nyebe jéhui mbae icud ja si. J& nda mbia
jembiiri irichi nguia jé. Jenguasu ra jésad sadchi.
Emo mbae ra jenyosei choseichi nguia jé. Jeiiee
icud icudchi nda equia emo nii jé. 2 S dqué itdquei
ndiqui uchiu acha asite no. Ei jenye bei chd nguia
00 Dios cheé ndese. Einda jéquirdcud tuchi riqui
Dios rese. Sa dqué quiracud ndiqui quiambure no.
3Dios turd ngue jésad ndei resé.

Sita turd na fio Cristo re

4Jesucristo ra siqui bei. Jesucristo rei sita turd
na. Sa mbia riqui sita mo ndirird no. Eisi cho mbia
nguid Jesucristo rirird ndei 8. Dios queteamba
tuchi quiatu Jesucristo re. Dios chiirabo tuchi chd
ae re. Jesucristo j8siichd i i tuchi quiatu quia jé.
5 Sita turd na fio jéingo nguia jé abe fiqui. Sa Dios
chuchua ao ji sita turd je no. Dios chuchua ao ji
ra fo jé no nde. Jefiee turd mbei quiatu quia Dios
je. J& si chd ]endete jemondo quia ee. Jéingo bei
quiatu quia ictie embaerd. Uqui mose ra Dios j&isi
turd mbei Jesucristo rii cote. 6 Nyebe Dios cheé
mbesa jiriqui nguid fiee:
Jesucristo ra amii Zion.
Tuchua i turd na tuchi cho Jesucristo re.

Sechiirabo tuchi cho ae re.

Aba queteamba tuchi cho ae re.

Ae Jesucristo icuate quia nae, tiqui mo nda fiee ea.

“Jesucristo rui aico jirichi co”, id nda emo,

i que embesa ji ra. 7Sa mbia mo tuchua ao sita

turd je no. Uqui sita turd na fio Jesucristo riqui

nguid co. Uqui jéingo Jesucristo icuate {iqui. Nyebe

jengueteamba tuchi ae riqui ngula co. Ae Jesu-

cristo icua edte quia nae, iqui je ra embesa ji cheé

io tuchi cote. A ndei embesa ji cheé &:

Ae tuchua aosa quirird sita nae, aque quia ra
tuchua i tura tuchi cote,

i que embesa jira. 8 Sa embesa ji riqui fiee no:

Sa sita riqui patd i emo cui je no jé.

Embucoi no jé,

i que embesa ji ra. Ei si chd nda mbia patd i
raanguia Jesucristo cheé je. Jesucristo che& mum-
baya seredte quia fiene. “Eche@ mumbasa ra pata i
raanguia”, i que Dios fiiinda mosenda bei ra.

Dios mbaerd tuchi ché jé nde

9Dios que jéirabo umbaera tuchi ra. Sacerdotes
rd fio jéingo nguid Dios je liqui. Dios que jemingo
icle umbaerd nda. Jé& mbia mbiirandu randu bei
sacud Dios chiao turd nii. Ae quiatu que jendird
itondaru sira. Jéingo sacud nyaashi Dios rese cote.
10 Mbia chimbutereate que jé nyii ra. Dios quiato
tuchi chd namo jé cote re. Emo ngue ndua edte
quia jendese nyii ra. Dios quia ndua tuchi nguia
jendese co cote.

Dios rimba chd jé nde; nyebe jéingo turd

11 Achesecua tuchite quia jendese co. Isho ishote
jéingo jendecua si liqui. Ae mbia chosei chosei
quia mbae icud nae, liqui ndese ra jemae maechi.
Eicudte riqui nandeati je Giqui. 12 Ae Dios icua eéte
quia nae, tiqui ndésaa jéingo turd fio nguia. Uqui
ndiqui fiee icud icuite raque jenii tiqui. Jéicua mose
rocoi. Uqui nda mae jee jéturd ndese. Nee turd jee
ra Dios rii, Jesus tu mose.

13 Mbia rerecua ja cheé jemumbaya fio nguia
Dios je. Ae ererecua tuchi ererecua ja si nae, aque
cheé abe jemumbaya fio nguia no. 14 Sa ererecua
tuchi riqui mbia rerecuara mii jaaja no. Mbia icud
mbasi mbasi sacud. Mbia turd ndeaquiatu sacud
abe no. Uqui fiee abe jemumbaya fio nguia no.
15 J@éingo turd fio nguia jé. Jéingo tura mose ra
mbia aquiatud fiee icud aroneate jéje. Dios bite

fiqui. 16 Jesucristo que jembui mbae ja si cote ra.
Jenderecua edte raque mbae mo cote. —Mbae icud
tasad. Sererecua edte reifiene, jenyechi ndae. Dios
rimba chd jéingo. 17Jéingo turd fio nguia mbia ja
je. Jenyesecua cho nguia jendesenda Jesus quiato
rese. Jéirei irei jiri Dios si. Mbia rerecua cheé nda
jemumba mumbachi jé.

Cristo rd si cho jéingo fismbirdcud turd mbae rasi

je
18 Mbia rimba je tache€ cote. Jenderecua cheé
jemumbaya fio nguia jé. Jéirei irei jiri quia esi jé.
Jenderecua icud mose abe chd echeé jemumbaya
nguia. “]enderecua turd mose achd fio echeé
jemumbaya”, ae ed nguié j€je co. 19 Mbia icud
icud floofio mose nande je, nanderosei nguidtu
chd nandeico. Dios bite {iqui. Dios rii nanderosei
nguiatu mose, ebite tiqui. 20 Mbae turd jésad sad
mbei ché nguia. Mbia jéirud nua mose jéturd nii,
jendosei nguiatu chd jéingo. Uqui mose ra Dios ia
tuchijendese. Mbae icud mo nda jésadchi. J¢ mbae
icud naa mose, Dios bidte fiqui. Mbia jéirua nua
mose jéicud nii, jendosei nguidtu raque rae, Dios
bidte fiqui. Jéicud nii fio fiene. 21 Nyebe Dios “jéingo
serui”, i nguid nande je. Sa Cristo rosei nguiatu
tuchi mbae rasi rad mose nande je no. Nande
abe nanderosei nguidtu sacud erad si. 22 Cristo
que mbae icud mo sad ed tuchi ra. Mbia mo
ngue embiiri irid tuchi quia ra. 23 Mbia fiee icud
mose Cristo je, ae que fiee icud ed mbei mbia cheé

ndibishoré nda. Mbia Cristo mbaasi asi mose,
“tasad se”, id tuchi que equia ra. “Dios quiarei”,

i chd ngue equia ra. 24 Jesus mano mose ira
mbuchicuandasa ji rese, nandeicud ndiquichard
No ngue mano nguid. Eraaque rd nandeico sacud
mbae icud je chd ngue re. Nandeico sacud mbae
turd ndese chd nguere. Cristo mbae rasirad mose,
jembitird sacud fio fiqui nde. 25 Ovejas quiacha
je rd fio ngue jéingo nguid nyii. Jenyebi que 0so
ngasé Cristo rea cote ra. Ovejas raardsa ra fio ae

riquinguid j&je co cote. Ae choé jendeaquiatu nguid
co.

3

Jendu cheé jemumbayd fio nguia, i cufia je

1 Mbia ninisi je tacheé cote. Jendu cheé nda je-
mumbachi jé. Jests quiatod ndaque jendu. Echeé
jemumbayd fio. Jendu nda Jesus icua chee cote
chd. Jéingo turd mose ee. Jé& Jesus cheé nenei
neneinde rocoi ee. Jesds nda eicua cote cha.
2 Jéingo turd ndese ra jendu mae nyee. Echeé
jemumbaya mose. 3—Mbae je nda serete ambard
na fa, jenyechi nda ndua ndua jé. Jéo resenda
rese. J€hui rese abe no. Tiru turd ndese abe no.
J&a uma ji turd ndese abe no. Uqui mii ndese chd
nda jéingochi ndua beite jé. 4Jefiiangui re quiatu
jéingo turd. Jéingo tochi chd nguia. T nda jéturd
ua ed mbei j&si. Uqui nguiatu Dios bite re. 5Sa
cufia mo no. Dios quiato cose no. Uqui nguiatu
que eturate riqui uchianguire quiatura. Ngu cheé
abe mumbayd no. Ndua rocoi nguete resenda
umbardsa rese. 6 S Sara Abraham fiee mumbaya
no. Sererecua i ee. Jéingo turd mose, Sara rd nda
jé cote. Mbae mo si ra jésiquichechi cote jé.

Jéingo turd fio nguia jeninisi je
7 Tacheé eninisi rerecua je cote. Jéaquiatu chd
jéingo turd jeninisi je. Jeninisi jemingo turd.
Jéingo tochi chd nguia ee. J€ nguia jeata jiri esi
re. Dios quia eturdte jé ja je re. Jeninisi rese. Dios
que jendeco mingo nyiese ra. Jeninisi rese. Nyebe
jéingo nguia siqui turd jeninisi je. Uqui mose ra
Dios jefiee andu bei, jefiee mose ee.
Mbia icud icud@ mose jéje jéturd@ mose, jéya cho
jéingo
8Jéingo turd ja chd nguia jenyue no. Jéya ea jiri
jéingo jenyiese no. Hue ri ja chd jéingo ndua ja.
Jenyesecua ja chd nguia nyiese. J&seted o jéingo
nyue. 9 Mbia icud mose j&je, jéicudchi nda jé abe
ee. Mbia fiee icud mose jéje, jefiee icudchinda jé abe
ee. Jefiee turd nguiatu quia ee j€. Jéingo serui, i ch®
ngue Dios j&je re. Dios fiee turd mbei sacuad jenii fio
ngue re. 1053 embesa ji riqui fiee no:
Jéingo turdse mose, jefiee icud ed emo nii.
Jéingo choofio sered mose, jefiee fioofio €d emo je
no.
11Tenyicuasé fio nguia mbae icua si.
Mbae tura fio jésad nguia.
J8turd fio nguia mbia ja je jé.
12 Ae siqui turd nguia nae, tiqui Dios teaquiatu bei
quia co.
Uqui fiee Dios chandu turd mbei quia co.
Ae siqui quia mbae icud ndese nae, Dios bia tuchi
chd tiqui nde,
i que embesa jira.
13 Jéingo turd mose ¢mafii nda emo mbae icud
naa jéje re? 14 Mbia icud icud mose j&e mbae turd

naa mose, jéya tuchi chd tiqui mose re. —Mbae
icud nda asad ndeje j&, i mose j&je, j€siquiched fio
esi. 15Jesucristo jemingo tuchi chd nguia jefiiangui
re jenderecuard. Emo fiee mose jéje, jefiee aquiatu
chd ee. —;Mbaera ereico Jesucristo rese re? i mose
emo j&je, jefiee aquiatu cho ee. Jéingo mingue cho
ee. 16 Jgéingo turd mbei. Diosbi rese jéingo bei.
T nda jéya bei riqui. 1 nda “mbae tura asad ed
flochi”, jenye ed. Ae fiee icud icud ngula jenii nae,
Uqu1 nda irei ireite quia ucheé icud si cote. trei
irei nda jéingo tura mose Cristo rese. 17 Mbae rasi
jésad mose jéturd nii, tiqui nguiarei Diosbi tuchi.
Mbae rasi jésad mose jéicud nii, tiqui nguiarei Dios
bid tuchi. Mbae icud niite quia fiene. 18 Cristo
abe que mbae rasi sad nande je ra. Mbae icud
naande rocoi. Ae raque eturd. Mbae rasi que esad
nandeicud ndiquichard nda. Nandemingo sacud
Dios rese. Cristo rete que mano nda. Espiritu
Turd ngue embuquera si ra. 19 Aque mose que
Cristo si Dios cheé nenei nenei mbia ai tard ji je
ra. 20 Uqui ngue Dios che& mumba mumba quia
nyii ra. Noé Dios cheé nenei nenei mose ee. Dios
rosei nguiatu tuchi que eriqui mbia riisu isu aque
mose ra. Noé siqui bei mose arca rad naa. Aquere
que mbia miite ique arca ye ra. Ocho que mbia
ra. Siqui bei sacud ama ndicuasu mose. 21 Sa
ama Noé mumbebi mingo no. Ei si chd bautismo
co no. Nandei mbuchasu mose, aque quia ra
nandemingo ed Dios rese. Nandechid mbitird ji
mose, aque mose quia ra Dios nandemingo bei
cote. Bautismo tuchi cho fiqui nde. 22 Jesucristo
quera sire que esi ibate ra. Hue eriqui beite Dios



1 PEDRO 4:1 Xi 1 PEDRO 4:9

jii hue cote. Mbae ja rerecua tuchi cho ae cote re.
Angeles rerecua. Ibatenda rerecua ja.

4
Mbae jésad turd ja

1S4 Cristo mbae rasi sad tuchi siqui mose ibii no.
Eijenye si chd nguia fiimbirdcud nguidtu mbae rasi
rad mose. Ae mbae rasi sad tuchi quia nae, tiqui
nda mbae icud sad ed mbei cote. 2 Ae Dios bite nae,
fiqui ndese ra eriqui bei cote. Ae echoseite quia
nae, liqui naa ndocoi. 3 Mbia ataque ra tuchi que
nandeico nyii ra. Nandeicud tuchite que eriqui
nyii ra. Ae nandechosei quia nae, tiqui ndese acho
No ngue nandeico nyii ra. Nandequiacua quiacua
que equia nyii ra. Nandechimbusarei choofio
mbei que equia nyii ra. Dios abared ndese que
nandeico ndua tuchi nyii ra. Huee cho cote. Nan-
dehui que Tiqui ja si cote ra. 4—¢Mbaerd jéingo bei
ed mbae icud naa naa urerese re? i nanderesenda
fiinda quia nande je . Nyebe eriqui nguid fiee icud
icudte nande je d. S—;Mbaerd liqui jsad nde? i chee
ra Dios Tiqui je cote. Dios mae mose mbia chisad
sad ja rese. Aque mose ra Dios mbia mano je abe
chisad ndea ja. Mbia reco abe chisad ndea ja. 6 Ae
mano mbia nyii nae, fiqui je que Jesucristo Dios
cheé nenei neneinda. Eai siqui tura sacua Dios ra
si. Erete mano ndaque huiicua je.

7 Achite mbae fii ua ja a cote. Nyebe jéingo mbae
turd naa naa ja bei. Nyebe jéingo fiee fiee mbei
Dios je. 8Jenyesecua tuchi quiatu quia jenyiese.
Uqu1 mose ra jétesarei jenongue icud si. 9Jenongue
jéisi turd fio nguia nyoi mose jenyuchua. Jéya chd

jéingo eisi mose. 10 Dios que nandechisad saana
mee nande ae aejera. Uquijésad turd turd fio nguia
jéataque je. Dios uaquiatu mee mose jéje mbae mo
naa sacud, liqui jésad tura turd fio nguia jéataque
je. 11 Emo Dios che€ nenei nenei mose, sa Dios
cheé tuchi chd esenei seneinguia. Jemo mbae tura
naa naa mose uataque je, sa eriqui erad tura Dios
quirdcud nii. Ae jésad sad nguia mbae nae, Dios
je cho jésad. T nda mbia fiee turd mbei Dios rii.
Jesucristo rii abe no. Sa mbia fiee turd mbei Dios
rii. Amén.

Mbae icud tuutu mose jéje, jéya cho jéingo

12 Mbae icud tuutu mose j€je, “¢mbaerd eriqui
seje re?” jenyechi nda nyuruirate, Seresenda.
Ei mbei chd mbae icud nguid tuutu Jesus quiato
je. 13 Mbae icua tuutu mose j&je, jéya cho jéingo.
“Cristo ra si chd nandeico nguia mbae rasi rad”,
jenye chod nguia fiimbia. Cristo nininya tu mose,
aque mose abe nda jéya tuchi chd. 14 Mbia fiee
icud icud mose jéje Cristo rii, coche fiene. Jéya
cho jéingo. Espiritu Turd fio jéichu ichu nguia
ﬁqui 15 Mbia jembaasi asi choofio mose Cristo
rii, jéya cho jéingo. Jéicud nii mbia jembaasi asi
mose, liqui nguiatu aba ireite re. J&é mbia mo iquia
mose. J& mbae mo mbuquiachd mose. ]Jé mbia
mo mbupaama i mose. J& fiqui icud mo naa mose,
aba ireite iqui. 16 Mbia jembaasi asi mose Cristo
rii, jéirei ireichi nda tiqui mose. Cristo resendate
quia jé nde. Nyebe jéya chd jéingo. 17 Dios ra
mae ja chee mbia chisad ja rese. Achite Dios fi
mae uquiato chisad ndese a. Nandechisad ndese

chee ra Dios mae. Uquiato chisad ndese chee.
Maiii nda uquiatod nyisad je remi. Uqui nguiatu
ra embasi tuchi nandesi quiatu. Dios cheé tura
nguiatu ngue eisidchi nguid. 18 Dios quiato riqui
Nimbirdcudyd ard ardte mbae icud tuutu bei mose
ee a. Dios quiatote raque. Dios quiatod nguiatu ra
Nimbirdcudyd tuchi mbae icud si. Dios ra emondo
chee tata cuasu. 19 “Mbae rasi jésad”, i mose Dios
nande je, nandesad turd fio nguia ee. Mbae turd
nandesad i i chd nguia ee. Nandereco nandemee
tuchi nandeaosa Dios je. Ae ra ucheé mbuchebia
mbei nande je.

S

Jesus quiato jéteaquiatu turd flo nguia

1Jefiimunua je rerecua ja je tacheé cote. Cristo
quiato rerecua chd se no nde. Cristo mbae rasi
rad ndese que amae se ra. Cristo nininya nyecua
mose, se abe ra aico bei erese cote. 2 Ae Jesus
quiato siqui quia jendese nae, tiqui jéteaquiatu tura
nguia. S ovejas raardsa riqui ovejas raard turd
no. Eijenye chd nguia Jesus quiato raard. Jéted
ted ed fo nguia mbia mbaaquiatu quiatu. Jendua
ndua ed fio nguia mbae isiquia rese. 3 Jéingo tochi
cho nguia Jesus quiato chimunua nua je. Mbiacha
ra jésad sad techi ee jé. Jéingo tura fio nguia eresa
rae. I nda j& na si eriqui. 4Jesucristo quiarei mbia
reaquiatusa tuchi nande si. Ae tu mose, mbae
turd tuchi mo nda emee j&je premio. Uqui nda
ua ed mbei. 5 Acuanindu je tacheé cote. Amei
Niee jemumbayd fo nguia jé. Jé ja jéataque cheé

jemumbaya fio nguia jé. Jéingo tochi ja chd nguia

jenyue jé. Sa embesa ji riqui fiee no:

Ae ucuasu sad sad nguia nae, Dios bia tuchi cho
tiqui nde.

Ae siqui tochi quia nae, Tiqui je quiatu ra Dios tura
mbei riqui,

i que embesa jira.

6 Jéingo tochi chd nguia Dios je j&. Equirdcud
tuchi chd ae re. Ae ra mbia mumae turd nyee
jendese emo mose cote. 7Jendua ndua ia ea si jéhui
chd. Jemee fio Dios je. Ae riqui ndua beite jendese
co. Jendeaquiatu beite quia co. 8 Jefiimbaaracua
cho nguia jé. Jétesa bei chd nguia jé. Aba checuaya
nderecua riqui ngata beite co jé. “Mbia tambiicud
icud”, i beite equia co. Si nyacua no. Sa nyacua
risha riqui urei mbocheite “mbae tau” i no. 9 Aba
checuaya nderecua jésiquisa fio nguia jenyesi. Dios
jéicua tuchi chd nguia jenianguire. Sa jendesenda
ishonda ja riqui mbae rasirad tuchi no. Jé na si no.
10 Sa Dios turdte riqui nande je no. Mbae rasi ra
jésad ndaque nyii. Aquere ra Dios jembitird cote.
Jembirdcud tuchi cote. Dios si chd ngue fiee nguia
nande je. “Taemingo bei serese ibate Jesucristo
rii”, i nguid nande je. 1! Dios quiarei equirdcud
mbei. Eturd mbei. Amén.

Pedro fiee hui bei sacud cote
12 Co ambesa quia j&je co. Jemingo i i sacud Dios
rese. Jembaaquiatu sacud Dios turd nii. Jéingo
bei chd nguia erese. Co ambesa mondo quia j&je
aque. Silvano ndese aque. Jesus quiato turd tuchi
cho Silvano nde. Nanderesenda re. 13Jesus quiato
Babilonia jenda saludos mondo quia jé&je aque.

Dios chiirabo chd & nde. J& na si. Marcos abe
saludos mondo quia jéje aque no. Seriiri na fio
aico nguid ee co. 14 Saludar jenye turad turd fio
jenyue mambi. Jenongue ritii abe jésiite ite chd
nguia mambi. Jesucristo quiato jate quia jé nde.
Sa jéya beite riqui. Amén.

